
8b”ዪg রবীন্দ্র-রচনাবলী
অক্ষয় । খুব জানিয়েছে। এখন তুমি নিজে এসে আশীৰ্বাদ করে গেলেই চটুপটু স্থির হয়ে যায়। জগত্তারিণী । তা বেশ, তোমরা যদি বল, তা যাব, আমি ওদের মার বয়সী- আমার লজা কিসের }
পুরবালার প্রবেশ জগত্তারিণী । কী আর বলব পুরো, এমন সোনার চাদ ছেলে । পুরবালা । তা জানতুম । নীর-নৃপর অদৃষ্ট কি খারাপ ছেলে হতে পারে। অক্ষয় । তাদের বড়দিদির অদৃষ্ট্রের আঁচ লেগেছে আর-কি।
পুরবালা । আচ্ছা, থামো। যাও দেখি, তাদের সঙ্গে একটু আলাপ করো গে ; কিন্তু শৈল গেল কোথায় । অক্ষয় । সে খুশি হয়ে দরজা বন্ধ করে পুজোয় বসেছে।
শ্ৰীশ ও বিপিনের নিকট আসিয়া
ব্যাপারটা কী । রসিকদা, আজকাল তো খুব খাওয়াচ্ছ দেখছি। প্রত্যহ যাকে দুবেলা দেখছ, তাকে হঠাৎ ‘ভুলে গেলে ?
রসিক । এঁদের নূতন আদর, পাতে যা পড়ছে তাতেই খুশি হচ্ছেন। তোমার আদর পুরোনো হয়ে এল, তোমাকে নূতন করে খুশি করি এমন সাধ্য নেই ভাই।
অক্ষয় । কিন্তু শুনেছিলেম, আজকের সমস্ত মিষ্টান্ন এবং এ পরিবারের সমস্ত অনাস্বাদিত মধু উজাড় করে নেবার জন্যে দুটি অখ্যাতনামা যুবকের অভ্যুদয় হবে- এঁরা তাদেরই অংশে ভাগ বসাচ্ছেন নাকি । ওহে রসিকদা, ভুল কর নি তো ?
রসিক । ভুলের জন্যেই তো আমি বিখ্যাত। বড়োমা জানেন র্তার বুড়ো রসিককাক যাতে হাত দেবেন। তাতেই গলদ হবে ।
অক্ষয় । বল কী রসিকদাদা । করেছ কী । সে দুটি ছেলেকে কোথায় পাঠালে ? রসিক । ভ্ৰমক্রমে তাদের ভুল ঠিকানা দিয়েছি। অক্ষয় । সে বেচারাদের কী গতি হবে । রসিক । বিশেষ অনিষ্ট হবে না। তারা কুমারটুলিতে নীলমাধব চৌধুরীর বাড়িতে এতক্ষণে জলযোগ সমাধা করেছেন । বনমালী ভট্টাচার্য তাদের তত্ত্বাবধানের ভার নিয়েছেন ।
অক্ষয় । তা যেন বুঝলুম, মিষ্টান্ন সকলেরই পাতে পড়ল, কিন্তু তোমারই জলযোগটি কিছু কটু রকম হবে । এইবেলা ভ্ৰম সংশোধন করে নাও । শ্ৰীশবাবু, বিপিনবাবু, কিছু মনে কোরো না- এর মধ্যে একটু পারিবারিক রহস্য আছে । ।
শ্ৰীশ। সরলপ্রকৃতি রসিকবাবু সে রহস্য আমাদের নিকট ভেদ করেই দিয়েছেন। আমাদের ফাকি দিয়ে আনেন নি ।
বিপিন । মিষ্টান্নের থালায় আমরা অনধিকার আক্রমণ করি নি, শেষ পর্যন্ত তার প্রমাণ দিতে প্ৰস্তুত আছি ।
অক্ষয় । বল কী বিপিনবাবু। তা হলে চিরকুমার-সভাকে চিরজন্মের মতে কঁাদিয়ে এসেছ ? জেনেশুনে, ইচ্ছাপূর্বক ?
রসিক । না না, তুমি ভুল করছ অক্ষয়। অক্ষয়। আবার ভুল ? আজ কি সকলেরই ভুল করবার দিন হল নাকি -
5R
ভুলে ভুলে আজ ভুলময় । ভুলের লতায় বাতাসের ভুলে
ফুলে ফুলে হােক ফুলময় । আনন্দ-ঢেউ ভুলের সাগরে উছলিয়া হােক কুলময়।

		 এই পাতা শেষ সম্পাদিত হয়েছে ১২:২৭টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

